
GOUVÈNÈ CUOMO ANONSE DON 700 TABLÈT GOOGLE NAN SANT  POU GRANMOUN NAN SUFFOLK  

 

Kontribisyon sa fè Pati Don Jeneral 17.000 Tablèt Nexus Google fè nan Bibliyotèk, Sant pou Granmoun 

ak Sant Dafè ak Kominotè nan Zòn ki Viktim Sandy  

 

Gouvènè Andrew M. Cuomo jodi a te anonse don plis pase 700 tablèt Google Nexus 7 nan bibliyotèk ak 

sant pou granmoun ki sitiye nan zòn ki te viktim Sandy nan Konte Suffolk. Tablèt yo pral ede granmoun 

kenbe endepandans yo epi rete konekte ak kominote yo. Chèf Biwo Konte Suffolk la, Steve Bellone, ap 

ede ak distribisyon tablèt yo nan sant pou granmoun yo, apati jodi a nan Rose Caracappa Senior Center 

nan Mt. Sinai, NY. Sinai, NY.  

 

“Pandan plizyè Nouyòkè kontinye ap retabli ak rekonstwi apre devastasyon Sipè Ouragan Sandy a, sipò 

jenere konpayi tankou Google se yon kokenn sous èd ak ankourajman,” te deklare Gouvènè Cuomo. 

“Tablèt sa yo pral bay yon resous enpòtan pou ede rezidan nan Konte Suffolk konekte anndan ak deyò 

kominote yo. Jounen jodi a, teknoloji ka ogmante anpil anpil kalite lavi nou epi mwen remèsye Google 

pou èd li bay rezidan ak biznis eta a ki te pran gwo grap pandan n ap travay pou reimajine New York pou 

nouvo reyalite move tan.” 

 

“Depatman Deta New York kontan dèske li jwe yon wòl nan travay retablisman kap fèt yo,” te deklare 

Sekretè Deta New York la, Cesar A. Perales, Gouvènè Cuomo te mete kòm Kowòdonatè Don Siklòn 

Sandy lane pase. “Mwen ta renmen remèsye Google, Gouvènè Cuomo ak Egzekitif Konte a, Bellone, pou 

bèl lespri kolaborasyon an ak angajman yo pou moun New York ak kominote yo.”  

 

Direktè enterim Biwo NYS pou Aging Corinda Crossdale, te di konsa, “Mwen aplodi jenewozite Google, 

lidèchip pèmanan Gouvènè Cuomo pou ede rezidan New York ki te viktim Sipè Ouragan Sandy pou 

rekonstwi vi ak kominote yo, Egzekitif Konte Suffolk Steve Bellone ak Direktè Biwo for the Aging Konte 

Suffolk, Holly Rhodes-Teague pou sèvis ak batay san pran souf yo nan non rezidan granmoun, epi dèske 

yo rekonèt enpòtans koneksyon sosyal pou vye granmoun. Youn nan endikatè ki montre yon moun ap 

vyeyi byen se konnen kijan li angaje sou plan sosyal. Tablèt sa yo ki disponib nan sant pou granmoun ak 

lòt adrès kominotè founi ansyen rezidan Konte Suffolk yo yon zouti anplis non sèlman pou yo rete 

konekte, men aprann plis sou pwogram ak sèvis ki genyen atravè biwo pou moun kap granmoun yo, epi 

vinn pi abitye ak itilizasyon teknoloji ki ka ogmante kalite lavi yo.” 

 

Chèf Konte Suffolk la, Steve Bellone, te di konsa: “Mwen remèsye Gouvènè Cuomo ak Sekretè Deta 

Cesar Perales pou kowòdinasyon don tablèt yo nan sant pou granmoun tout kote nan Konte Suffolk ak 

pou èd li bay zòn viktim sa yo ki toujou ap retabli apre Sipè Ouragan Sandy. Don tablèt Google yo nan 

sant pou granmoun nan Konte Suffolk pral ede granmoun vinn abitye ak dènye teknoloji epi bayo yon 

mwayen pou yo lite kont izòlman granmoun.” 

 

Vye granmoun ka vin izole pou anpil rezon, tankou enkapasite pou kondwi oubyen yo pèdi kapasite pou 

pran transpò piblik , pwobèm zye ak enfimite ki afekte fonksyònman fizik yo, ansanm ak maladi kwonik 

tankou atrit ak dyabèt ki ka afekte lavi toulejou yo. Gen etid ki jwenn granmoun pi aje ak pi izole yo gen 

pi gwo to mòtalite pase kansè tete, tansyon, maladi kè ak lòt maladi kwonik. Pou ede konbat izòlman 

granmoun yo, sant pou granmoun yo pral itilize tablèt pou montre granmoun kijan pou yo chat sou 

videyo ak lòt sèvis kominikasyon elektwonik kòm yon mwayen pou kenbe yo konekte ak zanmi ak fanmi 

yo. 

 

Sipèvizè Vil Brookhaven Ed Romaine te di konsa,”Mwen gen rekonesans anvè Gouvènè ak Sekretè Deta 

poutèt yo mete tabblèt sa yo disponib pou rezidan Brookhaven. Gen aksè nan Entènèt se yon bagay 

esansyèl, sitou pou granmoun ki ka genyen anpil bon enfòmasyon nan men yo epi sa ki pi enpòtan, sa 

pral ede yo rete nan kontak ak fanmi yo ak zanmi yo atravè imel ak medya sosyal. Mwen sèten yo pral fè 

yon bon itilizasyon ak tablèt sa.” 

 

Google te bay apeprè 17.000 tablèt Google Nexus 7 pou ede Nouyòkè ki frape nan Sipè Ouragan Sandy. 

Google fè don tablèt yo nan New York State Community Action Association (NYSCAA), yon òganizasyon 

501(c)(3) ki pap fè lajan kap bay moun sèvis ak defann dwa yo pou amelyore lavi yo atravè New York. Eta 

New York, avèk èd Port Authority New York ak New Jersey, te fasilite premye stokaj ak distribisyon 

tablèt yo nan adrès santral nan zòn ki te viktim Sandy yo. Office of the Aging Konte Suffolk la pral 

distribye tablèt nan Sant pou Granmoun atravè Konte a ki dakò pou resevwa don an.  

 

Direktè Office of the Aging Konte Suffolk, Holly Rhodes-Teague, te di konsa,”Nou vreman rekonesan 

anvè Google, Gouvènè Cuomo, Sekretè perales ak NYS Community Action Association pou don tablèt yo. 

Tablèt sa yo pral ede anpil nan ede fè granmoun nou yo dekouvri teknoloji epi bay yo chans pou yo 

abitye ak itilizasyon aparèy sa yo.”  

 

Tablèt ki bay yo deja sipòte yon gwo varyete pwogram atravè Eta New York. Men kèk nan pwojè yo:  

• Bibliyotèk pral itilize tablèt yo pou bay kou fòmasyon nan travay, konpetans pwofesyonèl ak 

Angle pou Moun ki Pale Lòt Lang, epi antanke mwayen pou founi liv sou entènèt nan zòn kote 

bibliyotèk poko relouvri.  

• Òganizasyon devlopman ti biznis gen lentansyon pou l rantre tablèt nan asistans y ap bay 

biznis ak klas fòmasyon. Òganizasyon yo pral ede tou Sant Devlopman Eta York (New York State 

Small Business Development Centers) yo ofri yon pwogram entreprenarya nan lekòl segondè 

nan anviwon 30 lekòl defavorize nan New York City.  

• Sant Kominotè yo pral kapab itilize tablèt nan pwogram yo pou deplase jèn moun kap viv nan 

povrete pou y ale nan STEM ak lòt karyè ki mande anpil konpetans, ak tou pou ede paran yo 

jwenn ak amelyore konpetans pwofesyonèl ki chita sou teknoloji. 

